18.06.2020
Владимир Уйба аддзысьліс Кӧрткерӧс районса водзмӧстчысь йӧзкӧд
Аддзысьлісны лӧддза-номъя тӧлысь 16 лунӧ, кор Коми Республикаса Юралысьлысь могъяс недыр кадколастӧ збыльмӧдысь ветліс удж серти Кӧрткерӧс районӧ.
“Кӧрткерӧс” муниципальнӧй районлӧн Сӧветса депутат, “Войвыв Нива” ичӧт кывкутана котырса медыджыд директор Галина Тарасевич висьталіс Владимир Уйбалы, мый районса ӧткымын сикт-грездын культура учреждениеясыс меститчӧны лӧсьӧдӧм зданиеясын, а мукӧд сикт-посёлокын найӧ весиг абуӧсь.
В. Уйба пасйис, мый тайӧ нырвизьын уджыс мунӧ. 2021 воӧ кутасны стрӧитны Шойнаты сиктын да Адзорӧм посёлокын культура керкаяс, а 2022 воӧ кутасны стрӧитны Висер сиктын. Сьӧмсӧ республикаса сьӧмкудйысь вичмӧдӧма.
“Югыд-арт” вӧчасян мастерскӧйӧн веськӧдлысь, асшӧр уджалысь Светлана Турова висьталіс ремесленникъяслӧн сьӧкыд положение йылысь – налысь вӧчӧмторъяссӧ оз ньӧбавны. Асшӧр уджалысьяс оз вермыны мынтыны вотъяс, коммунальнӧй мынтӧмъяс да уджалысьяслы удждонъяс.
Владимир Уйба пасйис, мый республика лӧсьӧдіс туризм сӧвмӧдӧм вылӧ проект. Уджтассӧ ыстӧма нин Россия Федерацияса Веськӧдлан котырӧ. Сэні сёрниыс мунӧ ёнджыкасӧ сиктса да экология туризм йылысь. И сэні зэв тӧдчанаӧн да коланаӧн лоасны сувениръяс.
Сёрнитісны сідзжӧ йӧзӧс уджӧн могмӧдӧм, туйяс да посъяс дзоньталӧм, приёмнӧй семьяяслы отсалӧм, велӧдан учреждениеяс финансируйтӧм, ЖКХ услугаясысь тарифъяс урчитӧм йылысь.
18.06.2020
Владимир Уйба встретился с представителями общественности Корткеросского района
Встреча состоялась 16 июня в ходе рабочей поездки исполняющего обязанности Главы Республики Коми Корткеросский район.
Депутат Совета МР «Корткеросский», генеральный директор ООО «Северная Нива» Галина Тарасевич обратила внимание Владимира Уйба на то, что в ряде населенных пунктов района учреждения культуры располагаются в приспособленных зданиях, а в некоторых селах и поселках их нет вовсе.
В. Уйба отметил, что работа в этом направлении ведётся. В 2021 году начнется строительство домов культуры в селе Сторожевск и поселке Аджером, в 2022 году планируется начать работы в селе Богородск. Средства в бюджете республики предусмотрены.
Руководитель творческой мастерской «Югыд-арт», предприниматель Светлана Турова рассказала о тяжелом положении, в котором сейчас оказались ремесленники – их изделия оказались невостребованными. Предпринимателям нечем платить налоги, коммунальные платежи и зарплаты сотрудникам.
Владимир Уйба отметил, что республикой разработан проект по развитию туризма в регионе. Программа уже направлена в Правительство Российской Федерации. Акцент в ней сделан на сельский и экологический туризм. И там немаловажную роль будет играть производство сувенирной продукции.
На встрече обсуждены также вопросы занятости населения, ремонта дорог и мостов, поддержки приемных семей, финансирования образовательных учреждений, тарификации услуг ЖКХ.

